
МИНИСТЕРСТВО ЗА НАДВОРЕШНИ РАБОТИ И НАДВОРЕШНА ТРГОВИЈА

Врз основа на член 18 став (2) од Законот за контрола на извоз на стоки и технологии 
со двојна употреба („Службен весник на Република Македонија“ бр. 82/05, 84/07, 158/10, 
136/11, 199/14, 192/15, 53/16 и „Службен весник на Република Северна Македонија” бр. 
215/21 и 3/25) и член 4 став (2) од Законот за прибавување и размена на докази и податоци 
по службена должност („Службен весник на Република Македонија“ бр. 79/13), 
министерот за надворешни работи и надворешна трговија во согласност со министерот за 
финансии, донесе

ПРАВИЛНИК ЗА ОБЛИКОТ И СОДРЖИНАТА НА „СЕРТИФИКАТОТ ЗА КРАЕН 
КОРИСНИК“ ПРИ УВОЗ НА СТОКИ И ТЕХНОЛОГИИ СО ДВОЈНА УПОТРЕБА

Член 1
Со овој правилник се пропишува обликот и содржината на „сертификатот за краен 

корисник“ при увоз на стоки и технологии со двојна употреба.

Член 2
„Сертификатот за краен корисник“ при увоз на стоки и технологии со двојна употреба 

се издава  на образец во А4 формат на хартија во бела боја.
Обликот и содржината на образецот на сертификатот од ставот 1 на овој член, се даде-

ни во Прилог, кој е составен дел на овој правилник.

Член 3
„Сертификатот за краен корисник“ се издава врз основа на барање на увозникот, за уз-

воз на стоки и технологии со двојна употреба согласно член 18 став (1) од Законот за кон-
трола на извоз на стоки и технологии со двојна употреба, кон кое се приложуваат следни-
те докази:

- копија од тековна состојба на увозникот во трговскиот регистар, издадена од Централ-
ниот регистар на Република Северна Македонија;

- копија од согласност или дозвола од надлежен орган за вршење дејност, ако е пропи-
шано со закон;

- копија од документи за квалитетот и техничките карактеристики на стоките и техноло-
гиите (доколку се работи за хемикалии, формула на структурата на елементите и регистер-
ски број на сервисот за хемиските состојки CAS);

- оригинал или копија заверена на нотар на договор односно нарачка со правното лице 
од кое се врши увозот;

- изјава дека стоките и технологиите кои се увезуваат нема да се употребуваат за други 
намени и дека нема да се извезат без дозвола од Министерството за надворешни работи и 
надворешна трговија и

- образец за уплата на административна такса.  

Член 4
Со денот на влегувањето во сила на овој правилник престанува да важи Правилникот за 

формата и содржината на „Сертификатот за краен корисник” при увоз на стоки и техноло-
гии со двојна употреба („Службен весник на Република Македонија“ бр. 31/06).

Член 5
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 23-2073/1 Бр. 36-4858/25-3
3 април 2025 година 8 април 2025 година

Скопје Скопје

Министер за финансии,
Министер за надворешни работи и 

надворешна трговија, 
м-р Гордана Димитриеска Кочоска, с.р. д-р Тимчо Муцунски, с.р.

